GIB birusak (horiz) giza zelula bat infektatzen. ARG.: NIH.

Hiesaren birus latenteen aurkako
antigorputz bat sortu dute

Hiesaren birus latenteekin in-
fektatutako zelulak deusezta-
tzeko modu berri bat aurkeztu
dute ikertzaile estatubatuar ba-
tzuek, Nature Communications
aldizkarian.
Antirretrobiralekin hiesa
tratatzea bizi osorako terapia
da, neurri handi batean, zelula
batzuetan birus latenteak
ezkutuan gelditzen direlako.
Izan ere, birus horiek ikusezi-
nak dira immunitate-sistema-
rentzat eta antirretrobiralen-
tzat. Beraz, birus-gordailu
horiek deuseztatzea, pausu
garrantzitsua litzateke hiesa
erabat sendatzeko bidean.

Orain sortu duten antigorpu-
tzak birus latente horiek aktiba-
tzen ditu, eta, aldi berean, immu-
nitate-sistemako T zelulak
bideratzen ditu zelula horiek
deuseztatzera. Birus latenteekin
infektatutako zelulek GIBaren
proteina batzuk ekoiztea eragiten
du antigorputz berriak, eta hala,
immunitate-zelulentzat detekta-
garri bihurtzen ditu zelula horiek.

Hiesa duten gaixoei erauzitako
zelulekin egin dituzte esperimen-
tuak; eta tximinoetan frogatu
dute tratamendu segurua dela,
beraz, saio klinikoetan probatzea
izango litzateke hurrengo
pausoa.e

